
MOTTO 

 

“Karena sesungguhnya sesudah kesulitan itu ada kemudahan. Sesungguhnya 

sesudah kesulitan itu ada kemudahan." 

 

Al Qur'an Surat Al-Insyirah Ayat 5-6 

 

 

Wis lerema 

Wayahe wis surup 

Becik meneng tidhem sawetara 

Rungokna gemruduge prahara 

Kinemulan candhik ala 

Menenga kanggo nggedhekake 

Duga lan rumangsa 

 

Gurit “Wis” 

Eko Wahyudi (Antologi Lathi, 2020) 

SARIPATHI 

 

Eko Wahyudi, 2081100022, Nilai-Nilai Piwulangan Budi Pakarti 

Salebeting Antologi Geguritan Mung Aku Lan Sliramu Anggitan Yan Tohari 

Kinarya Bahan Ajar Pasinaon Basa Jawi Ing Smp, Tesis: Progam 

Pascasarjanan Universitas Widyadharma Klaten. 2022. 

Rancanganing prakawis panaliten punika: (1) kados pundi nilai-nilai 

piwulangan budi pakarti ingkang wonten salebting buku antologi geguritan Mung 

Aku lan Sliramu anggitan Yan Tohari, (2) punapa buku antologi geguritan Mung 

Aku lan Sliramu anggitan Yan Tohari saged dipunginakaken minangka bahan ajar 

pasinaon basa Jawi tumrap siswa tataran SMP.   

Lambaraning teori ing panaliten inggih punika piwulangan budi pakarti, 

pangertosan geguritan, pamaosing Heuristik lan hermeneutik, lan piwulangan sastra 

Jawa. 

Metode ingkang dipunginakaken inggih punika panaliten kualitatif 

deskriptif inggih punika kegiyatan ingkang nggatosaken kanthi tliti bab ewah 

gingsiring basa ing wekdal-wekdal tinamtu ingkang asipat gegambaran. 

Pendekataan ingkang dipunginakaken inggih punika maos geguritan kanthi 

heuristic lan hermeneutik.  

Dhata ingkang kapanggihaken inggih punika geguritan 45 (sekawandasa 

gangsal) judhul saking 112 judhul ing buku Mung Aku lan Sliramu anggitanipun 

Yan Tohari. Dhata kasebat lajeng dipunanalisis ngginakaken pamaosing Heuristik 

lan hermeneutik.  

Adhedhasar pangocekipun dhata, saged dipunpendhet dudutan bilih 

geguritan ing salebeting antologi kasebat ngandhut nilai-nilai budi pakarti ingkang 

slaras kaliyan Program Penguatan Pendidikan Karakter. Nilai-nilai budi pakarti 

ingkang dipunkajengaken ndherek dhata saking Kemdikbud ingkang ngemot 18 

(wolulas) nilai budi pakarti inggih punika; Nilai religius wonten 10 dhata. Nilai 

jujur wonten 8 (wolu) dhata. Nilai tepa slira wonten 3 (tiga) dhata. Nilai mituhu 

dhawuh (disiplin) wonten 4 (sekawan) dhata. Nilai greged lan sengkud tandang 

kridha wonten 4 (sekawan) dhata. Nilai mekar ngulir budi wonten 6 (nem) dhata. 

Nilai mandhireng pribadi wonten 5 (gangsal) dhata. Nilai tarbuka nalar lan kridha 

(Demokratis) wonten 5 (gangsal) dhata. Nilai raos kepengin mangertosi samukawis 

wonten 3 (tiga) dhata. Nilai nasionalis wonten 3 (tiga) dhata. Nilai tresna tanah 

wutah getih wonten 3 (tiga) dhata. Nilai ngajeni prestasi wonten 4 (sekawan) dhata. 

Nilai tanggaping sasmita wonten 3 (tiga) dhata. Nilai remen lan tresna katentreman 

wonten 3 (tiga) dhata. Nilai remen maos wonten 3 (tiga) dhata. Nilai preduli 

dhateng lingkungan wonten 3 (tiga) dhata. Nilai preduli dhateng sesami wonten 4 

(sekawan) dhata. Nilai tanggel jawab wonten 3 (tiga) dhata. Buku antologi 

geguritan Mung Aku lan Sliramu anggitan Yan Tohari ngandhut nilai-nilai budi 

pakarti ingkang slaras kaliyan program Penguatan Pendidikan Karakter cacah 18 

(wolulas) perangan. Pramila buku kasebat saged dipunginakaken kangge bahan ajar 

piwulangan basa lan sastra Jawa materi geguritan.  

 

Wosing tembung: nilai-nilai budi pakarti, geguritan, heuristic lan hermenutik 

ABSTRAK 

 

 

Eko Wahyudi, 2081100022, Nilai-Nilai Pendidikan Karakter Dalam 

Antologi Geguritan Mung Aku lan Sliramu Karya Yan Tohari Sebagai Bahan 

Ajar Pembelajaran Bahasa Jawa Di SMP, Tesis: Progam Pascasarjanan 

Universitas Widyadharma Klaten. 2022. 

Rancangan permasalahan dalam penelitian ini adalah (1) bagaimana nilai-

nilai Pendidikan karakter yang terdapat dalam buku antologi geguritan Mung Aku 

lan Sliramu karya Yan Tohari, (2) apakah buku antologi geguritan Mung Aku lan 

Sliramu karya Yan Tohari dapat digunakan sebagai bahan ajar dalam pembelajaran 

bahasa dan sastra Jawa di SMP.  

Landasan teori yang digunakan adalah pembelajaran nilai-nilai Pendidikan 

karakter, pengetian geguritan, pembacaan heuristik dan hermenutik, dan 

pembelajaran sastra Jawa.  

Metode yang digunakan dalam penelitian ini adalah penelitian kualitatif 

deskriptif, yaitu kegiatan mengamati dan menganalisis secara cermat tentang 

fenomena bahasa pada kurun waktu tertentu yang bersifat deskriptif. Pendekatan 

yang digunakan adalah melalui pembacaan heuristik dan hermenutik.  

Data yang ditemukan berupa geguritan sebanyak 45 (empatpuluh lima) 

judul dari 112 judul. Data tersebut lalu dianalisis menggunakan pembacaan 

heuristic dan hermenutik yaitu memberi pemaknaan geguritan berdasarkan kira-

kira atau “tafsir”. Berdasarkan analisis data dapat disimpulkan bahwa buku antologi 

geguritan Mung Aku lan Sliramu karya Yan Tohari. Mengandung nilai-nilai 

karakter sesuai dengan program Penguatan Pendidikan Karakter sejumlah 18 

(delapan belas) nilai. Nilai-nilai tersebut adalah Nilai religius 10 (sepuluh) dhata. 

Nilai jujur 8 data. Nilai toleransi 3 (tiga) data. Nilai disiplin 4 (emapt) data. Nilai 

semangat dan kerja keras 4 (empat) data. Nilai kreatif 6 (enam) data. Nilai mandiri 

5 (lima) data. Nilai Demokratis 5 (lima) data. Nilai rasa ingin tahu 3 (tiga) data. 

Nilai nasionalis 3 (tiga) data. Nilai cinta tanah air 3 (tiga) data. Nilai menghargai 

prestasi 4 (empat) data. Nilai komunikati 3 (tiga) data. Nilai cinta damai 3 (tiga) 

data. Nilai suka membaca 3 (tiga) data. Nilai peduli lingkungan 3 (tiga) data. Nilai 

peduli sesama 4 (emapt) data. Nilai tanggung jawab 3 (tiga) data. Buku antologi 

geguritan Mung Aku lan Sliramu karya Yan Tohari mengandung nilai-nilai karakter 

yang sesuai dengan program Penguatan Pendidikan Karakter karena itu buku 

tersebut dapat digunakan sebagai bahan ajar dalam pembelajaran bahasa dan sastra 

Jawa materi geguritan.  

 

Kata kunci: nilai-nilai karakter, geguritan, heuristic dan hermenutik 

ABSTRACT 

 

 

Eko Wahyudi, 2081100022, Values of Character Education in the 

Anthology of Geguritan (Javanese poetry) “Mung Aku lan Sliramu” by Yan 

Tohari as Teaching Material for Javanese Language Learning in Junior High 

School, Thesis: Postgraduate Program, Widyadharma University Klaten. 

2022. 

The purposes of this study are (1) how the values of character education 

contained in the book anthology “Mung Aku lan Sliramu” by Yan Tohari, (2) 

whether the book anthology “Mung Aku lan Sliramu” by Yan Tohari can be used 

as teaching materials in learning Javanese language and literature in junior high 

school is carried out as shown in the data analysis. 

The theoretical basis used is learning the values of character education, 

understanding geguritan, hermeneutic meaning, and learning Javanese literature. 

The method used in this research is a descriptive qualitative research 

method, namely the activity of observing and analyzing carefully about language 

phenomena at a certain time which is descriptive. The approach used is a heuristic 

and hermeneutic reading approach.  

The data found in the form of geguritan as many as 45 (fortyfive) titles from 

112 titles. The data is then analyzed using hermeneutic meaning, namely giving the 

meaning of geguritan based on roughly or interpretation. Based on data analysis, it 

can be concluded that the book anthology “Mung Aku lan Sliramu” is geguritan 

(Poetry) by Yan Tohari. Contains character values in accordance with the character 

education strengthening program totaling 18 (eighteen) values. These values are 10 

data religious values. Honest value 8 data. Tolerance value of 3 (three) data. 

Discipline value 4 (four) data. Value of enthusiasm and hard work 4 (four) data. 

Creative value of 6 (six) data. Independent value of 5 (five) data. Democratic Value 

5 (five) data. Curiosity value 3 (three) data. Nationalist value 3 (three) data. Value 

of love for the homeland 3 (three) data. The value of appreciating the achievement 

of 4 (four) data. Communication value of 3 (three) data. Peace love value 3 (three) 

data. Value likes to read 3 (three) data. Environmental care value 3 (three) data. 

Value of caring for each other 4 (four) data. Value of responsibility 3 (three) data. 

The geguritan anthology book “Mung Aku lan Sliramu” by Yan Tohari contains 

character values that are in accordance with the Strengthening Character Education 

program. 

 

Keywords: character values, geguritan (Javanese Poetry), heuristic and 

hermeneutics 

BAB I  

PURWAKA 

 

A. Lelarahaning Prakawis  

Piwulangan kabiji dados perkawis ingkang wigati. Piwulangan taksih 

lumampah kanthi ancas nggayuh kelantipaning pikiran. Bab punika dipunudi 

sarana paring seserepan sarana ngapalaken sawernaning materi. 

Pungkasanipun siswa dipunuji mawi soal-soal ujian tulis. Inggil andhaping asil 

nedahaken lantip lan botenipun siswa.  

Siswa mesthinipun dipunasah kanthi tigang perangan kelantipan, inggih 

punika kognitif, psikomotorik, lan afektif.  Perangan kelantipaning pikir kedah 

ngrembaka, perangan kelantipaning kridha kedah tuwuh, lan perangan 

kelantipaning watak budi pakarti lan solah bawa kedah dados utama (Utari, 

2012:1).  

Nilai-nilai watak budi pakarti dados kawigatosaning pamarentah, 

utaminipun Presiden Joko Widodo ingkang ngepyakaken Gerakan Revolusi 

Mental salah satunggalipun ngemot nilai-nilai budi pakarti ing Nawacita.  

Muhdjir Effendy (2017) minangka Menteri Pendidikan dan 

Kebudayaan mratelakaken bilih Presiden Joko Widodo ndadosaken watak budi 

pakarti minangka ruh utami ing piwulangan. Pratelanipun:  

Piwulangan budi pakarti minangka perangan wigatos kangge ndhapuk 

watak para siswa dados pinunjul. Piwulangan budi pakarti punika dados 

salah satunggaling sarana kangge mujudaken para mudha utaminipun 

para siswa nggadhahi kapribaden ingkang sae, satemah saged 

mbentenaken prakawis ingkang sae lan boten saha ingkang leres lan 

boten. 

Piwulangan budi pakarti mesthinipun kedah dipuntindakaken dening 

pawiyatan minggahipun dening negari ingkang ngersakaken bangsanipun 

nggadhahi watak ingkang sae. Sae lan botenipun bangsa boten kabiji saking 

kathahipun tuk sumber ingkang ngasilaken mas picis raja brana, nanging 

gumantung saking sae lan botenipun wataki budi pakartinipun bangsa kasebat. 

Miterat UU Nomer 20 tahun 2003 ngengingi sistem Pendidikan 

nasional mratelakaken,  

piwulangan punika pambudidaya kanthi sengaja lan dipunrencana 

kangge mujudaken swasana pasinaon lan lumampahing piwulangan 

supados para siswa dados greget nggaldhi kuwasisan diri pribadi 

ingkang nggadhahi kapitayan dhateng Pengeranipun, mulat sarira, 

kapribaden, lantip, watak ingkang sae, sarta trampil ing mupangati 

kangge diri pribadi, masarakat, bangsa lan negari.  

 

Piwulangan budi pakarti punika nengenaken babagan kawruh 

(wawasan nalar), raos (deduga prayoga), sarta patrap (laku). Kabiji menawi 

tanpa tigang perangan kasebat piwulangan budi pakarti boten bakal lumampah 

sae. Pramila lampahipun kedah dipunrencana, dipuntata amrih saged 

nuwuhaken lan ngasilaken kapribaden siswa pinunjul sarta nggadhahi 

kelantipan nalar lan duga pangrasa. 

Pawiyatan dados papan ingkang trep lan utami kagem ndhapuk budi 

pakarti amargi nggadhahi panggulawenthah tatanan lan piranti ingkang 

jangkep, kawitan saking pusat duginipun dhaerah.  

Pandhapuking budi pakarti bangsa punika kaangkah dipuntindakaken 

kanthi sengkud lan tumata lumantar program Penguatan Pendidikan Karakter 

(PPK) ingkang nunggal karsa kaliyan sawetahipun tatanan pamulangan, 

budaya pasinaon, lan tembayatan dhateng klompok-klompok tartamtu. Kanthi 

program punika dipunajab para siswa remen sinau ing sekolah kadosdene ing 

griya ingkang saged ngraosaken remen lan ayem nyecep kawruh mawarni-

warni.   

Miterat Suhardi (2017:8) program Penguatan Pendidikan Karakter 

(PPK) nggadhahi ancas: 

1) Ngrembakaken platform pendidikan nasional ingkang ndunungaken 

makna lan nilai budi pakarti minangka jiwa utawi panjurung kagem 

pamong pawiyatan. 

2) Mangun lan paring sangu dhateng generasi emas Indonesia 2045 ngadhepi 

mobah mosiking jaman kanthi kuwasisan ing abad 21. 

3) Ngonduraken piwulangan budi pakarti minangka ruh lan pandoming 

piwulangan lumantar slaras olah manah (unggah-ungguh lan kapitayan), 

olah rasa (tata krama), olah pikir (maca lan petung), olah raga (tandang 

gawe). 

4) Nguri-uri lan ngrembakakaken kapitayan para-para ingkang 

nggulawenthah pawiyatan (kepala sekolah, pengawas, lan komite sekolah) 

kagem nyengkuyung lampahing piwulangan budi pakarti. 

5) Mangun tembayatan anggenipun ngerigaken masyarakat minangka tuk-

sumbering piwulangan ing lebet lan sajawining pawiyatan. 

6) Nglestantunaken budaya lan jati diri bangsa Indonesia saprelu 

nyengkuyung Gerakan Nasional Revolusi Mental (GNRM). 

Karangan sastra mujudaken gegambaraning gesang bebrayan agung 

masarakat. Karangan sastra nggadhahi sipat-sipat ingkang lestari kanthi 

ngemot bab-bab kautaman ingkang tansah ajeg wonten sadangunipun 

manungsa punika ugi wonten.  

Abrams salebeting Endraswara (2003:18-19) ngandharaken:  

Karangan sastra dipunsamektakaken minangka kanyataning gesang 

ingkang karacik mawa trap-trapan tartamtu (struktur), nengsemaken, 

sarta ngginakaken sarana basa wujudipun karangan (teks) ingkang 

dipunracik kanthi lelimbangan pengalamaning gesang, wawasan, sarta 

kinarya mujud kanthi maneka rupa minangka pangejawantahing 

gesang.  

 

Karangan sastra mujudaken karangan pangetraping basa asipat endah. 

Basa punika mujudaken perangan kabudayan kasiling pamikiranipun 

manungsa, mila karangan sastra punika rumaket kaliyan budaya. Budaya mijil 

saking akal pamikiran manungsa sae secara pribadi punapa dene klompok 

masarakat ingkang tansah tuwuh ngrembaka ing bebrayan.  

Ancasipun manungssa nyipta tatanan pagesangan boten sanes damel 

endahing gesang ing bebrayan agung ing antawispun sesami lan manungsa 

kaliyan alam padununganipun. Karangan sastra mujud minangka tilasing tulis 

prasasti gesang ingkang mbabar nilai-nilai kamulyaning gesang, ingkang 

tansah lumampah slaras kaliyan tatanan ingkang tuwuh lan ngrembaka.  

Karangan sastra mangun wawasan wontenipun beda-bedanipun 

kabudayan ingkang mbetahaken tanggel jawab soksintena supados saged 

ngajeni lan nampi kanyatan bab ingkang beda. Nilai-nilai ingkang mekaten 

ingkang dipuntnadhesaken lan dipunrembakaken dening bangsa ingkang 

nggadhahi watak ngugemi sawernaning tatanan. Bab punika ingkang 

samangke dipungegulang ing pawiyatan lan piwulangan budi pakarti. 

Piwulangan sastra miterat Cahyono (2015:4) mujudaken perangan 

nawijining piwulangan basa. Liripun piwulangan sastra punika munjer ing 

pangertosan, mahanani, lan ngresepi karangan sastra kasebat.  

Prinsip ingkang kedah dipungatosaken bilih apesiasi sastra: 

1. Kangge ngindhakaken raos tanggaping sasmita tumrap budaya bangsa 

2. Paring kabungahan lahir batin awit pamulanganing ketrampilan basa  

3. Piwulanganipun sanes wujud sejarah sastra, aliran, lan teyori sastra  

4. Piwulangan sastra sarana kangge mahanani wosing kamanungsan 

Piwulangan budi pakarti miterat (Ilahi, salebeting Supriyono, 

2018:121) sasaged-saged lelandhesan saking warisan kabudayan ingkang 

sampun dados pandom pandhapuking nilai-nilai luhur watakipun manungsa 

ingkang nggadhahi lan ngugemi tatanan. 

Geguritan mujudaken salah satunggaling karangan sastra Jawa ingkang 

medhar nilai-nilai gesang bebrayan ingkang nggadhahi makna manjila. 

Geguritan saged dipundadosaken sarana panggulawenthahing budi pakarti 

siswa kanthi mahanani makna ingkang kinandhut salebeting gurit (Supriyono, 

2018:121).  

Geguritan mliginipun lan karangan sastra limrahipun kaanggit kanthi 

kasiling manekung lan methik sakathahing prastawa gesanging manungsa lan 

laladan panggenanipun gurit punika kaanggit. Lampah-lampahing methik 

prastawa punika kapirid mujud dados karangan sastra lajeng tuwuh lan mijil 

wujud budi pakartining gesang.  

Geguritan Mung Aku lan Sliramu (MAlS) anggitan Yan Tohari (YT) 

mujudaken buku antologi ingkang kababar tahun 2020. Irah-irahan buku 

guritan punika kapendhet saking judhul gurit ingkang nate kapacak ing 

kalawarti Djaka Lodang Yogyakarta wedalan 1 Agustus 2009. Wonten buku 

antologi gegeuritan kasebat ngemot 112 gurit iangkang dipunanggit YT 

kawitan tahun 1989 duginipun 2012.  

Yan Tohari (YT), mijil ing tlatah Klaten, 23 Mei 1969 kanthi asma asli 

Sriyana. Miwiti sinau nyerat gurit lan sastra Jawa wiwit lulus SPG (1989). 

Tahun 1992 ndherek Sanggar Sastra Jawa Yogyakarta (SSJY). Sawetawis 

karanganipun wujud antologi geguritan ingkang dipunserat sesarengan kaliyan 

anggota SSJY inggih punika Rembulan Padhang ing Ngayogyakarta (1992), 

Kaca Pengilon (1994), Pesta Emas (1995), Rembuyung (1997), Pisungsung 

(1997), Bandha Pusaka (2001), Senthong (2008), Sesotya Prabangkara ing 

Langit Ngayogya (2014), Antologi Geguritan 200 Gurit Modheren Saking 3 

Propinsi, Ing Sawijining Wektu Mengko (2019).  

Anggitanipun wujud gurit lan artikel asring kabiwarakaken ing ariwarti 

lan kalawarti kadosta Kedaulatan Rakyat, Bernas, Suara Merdeka, Surabaya 

Post, Solopos, Jawa Anyar, Damarjati, Pagagan, Sempulur, Jaya Baya, 

Panjebar Semangat, Djaka Lodang, Mekarsari, Swaratama lan sanes-

sanesipun.  

Buku kasebat temtu boten ngemot sedaya gurit ingkang sampun 

kaanggit lan kapacak ing kalawarti, nanging mligi gurit ingkang nelakaken raos 

tresnanipun dhateng basa lan budaya Jawa. Bab punika saged kapanggihaken 

ing pratelanipun pengarang kados ing ngandhap punika:  

Antologi iki sayekti dadi bukti rasa kapang, tresna, gandrung, kasengsem lan 

sapiturute mring edi adining tembungtembung Jawa kang kuwawa rinacik ing 

tembang apadene gurit (Tohari, 2020:vii) 

 

Salah satunggaling pendekatan ingkang dipunginakaken kangge mbabar nilai-

nilai budi pakarti salebeting karya sastra, inggih punika dipunanalisis makna semiotik 

kanthi maos secara heuristik lan hermenutik.  

Slaras kaliyan pamanggihipun (Ilahi, salebeting Supriyono, 2018:121) 

mila gurit-gurit ingkang dipunanggit Yan Tohari ugi lelandhesan 

katresnanipun basa lan kabudayan Jawi, trep kaliyan papan dunungipun gurit 

lan pengarang dipunlairaken.  

Saking punika paniti kasengsem dhateng geguritan punika kaangkah 

dados dhata panaliten kangge mbuktekaken bilih gurit-gurit Yan Tohari saged 

dados sarana pwiulangan lan panggulaenthaing budi pakarti para siswa ing 

pawiyatan, mliginipun ing tataran SMP. 

 

B. Idhentitasing Prakawis 

Idhentitasing prakawis ingkang dados punjering panaliten inggih punika 

nilai-nilai piwulangan budi pakarti salebeting buku antologi geguritan Mung 

Aku lan Sliramu anggitan Yan Tohari kinarya bahan ajar pasinaon basa Jawi 

tumrap siswa tataran SMP.  

Saperangan prakawis ingkang dipunjlimeti inggih punika: 



8 
 

1. Nilai-nilai piwulangan karakter wonten pawiyatan mliginipun ing 

piwulangan basa Jawi dereng kaparingaken kanthi trewaca 

2. Karangan sastra Jawi mliginipun geguritan boten sedaya ngemot nilai-nilai 

budi pakarti, pramila kedah kapilah lan kapilih ingkang saestu trep. 

3. Geguritan ingkang kapilah lan kapilih minangka sarana pasinaon dereng 

temtu saged ndayani lan nunjemaken pandhapuking watak lan budi pakarti  

4. Anggitan Yan Tohari wujud geguritan kapilih jalaran kathah ngemot nilai-

nilai budi pakarti ingkang saged nengenaken lan ngiyataken pandhapuking 

watak budi pakarti siswa. 

5. Geguritan-geguritaan anggitan Yan Tohari ingkang kaimpun dados buku 

antologi geguritan kanthi irah-irahan Mung Aku lan Sliramu sangertos 

paniti dereng nate kaginakaken minangka sarana bahan ajar piwulangan 

basa Jawi tataran SMP utaminipun kangge nengenaken nilai-nilai budi 

pakarti siswa.  

 

C. Rumusaning Prakawis  

Leladhesan lelarahaning prakawis ing nginggil saged dipundudut 

prakawising panaliten inggih punika: 

1. Kados pundi nilai-nilai piwulangan budi pakarti ingkang wonten salebting 

buku antologi geguritan Mung Aku lan Sliramu anggitan Yan Tohari? 

2. Punapa buku antologi geguritan Mung Aku lan Sliramu anggitan Yan 

Tohari saged dipunginakaken minangka bahan ajar pasinaon basa Jawi 

tumrap siswa tataran SMP? 

D. Ancas Tujuwaning Panaliten  

Ancas tujuwaning panaliten ingkang kagayuh inggih punika: 

1. Mangertosi nilai-nilai budi pakarti ingkang wonten salebeting buku antologi 

geguritan Mung Aku lan Sliramu anggitan Yan Tohari. 

2. Mangertosi slarasipun buku antologi geguritan Mung Aku lan Sliramu 

anggitan Yan Tohari kinarya minangka bahan ajar pasinaon sastra Jawi 

tumrap siswa tataran SMP. 

 

E. Mupangating Panaliten  

Panaliten punika kaajab saged paring mupangat arupi: 

1. Mupangating teyori utawi kawruh  

Secara teyori panaliten punika saged paring tambahan seserepan babagan 

piwulangan sastra Jawa, mliginipun babagan nilai-nilai budi pakarti 

salebeting karangan sastra geguritan Mung Aku lan Sliramu anggitan Yan 

Tohari.  

2. Mupangating guna laksana  

Babagan guna laksana panaliten punika saged paring mupangat kangge 

paniti, kangge guru, lan kangge para siswa.  

a. Kangge paniti, panaliten punika saged dados sumbang surung 

nemtokaken model lan bahan ajar piwulangan sastra Jawi geguritan 

kangge tataran SMP.  

b. Kangge para guru, asiling panaliten punika saged dados wacana 

anggenipun milah lan milih bahan pasinaon sastra Jawi, mliginipun 

geguritan.  

c. Kangge para siswa saged paring tambahan seserepan babagan metode 

ingkang dipunginakaken kangge mahanani nilai-nilai budi pakarti 

salebeting karangan sastra geguritan Mung Aku lan Sliramu anggitan 

Yan Tohari. 

BAB V 

PANUTUP 

 

A. Dudutan 

Saking asiling panaliten lan pangoncekipun dhata dipunpendhet 

dudutan:  

1. Saking asiling panaliten, buku antologi geguritan Mung Aku lan Sliramu 

anggitan Yan Tohari, ngandhut nilai-nilai budi pakarti ingkang slaras 

kaliyan Program Penguatan Pendidikan Karakter.  

Nilai-nilai budi pakarti ingkang dipunkajengaken ndherek dhata saking 

Kemdikbud ingkang ngemot 18 (wolulas) nilai budi pakarti. Buku antologi 

geguritan Mung Aku lan Sliramu anggitan Yan Tohari dipunpanggihaken 

dhata nilai-nilai budi pakarti cacahipun 45 (sekawandasa gangsa) judhul. 

Dhata Nilai religius wonten 10 dhata. Nilai jujur wonten 8 (wolu) dhata. 

Nilai tepa slira wonten 3 (tiga) dhata. Nilai mituhu dhawuh (disiplin) wonten 

4 (sekawan) dhata. Nilai greged lan sengkud tandang kridha wonten 4 

(sekawan) dhata. Nilai mekar ngulir budi wonten 6 (nem) dhata. Nilai 

mandhireng pribadi wonten 5 (gangsal) dhata. Nilai tarbuka nalar lan kridha 

(Demokratis) wonten 5 (gangsal) dhata. Nilai raos kepengin mangertosi 

samukawis wonten 3 (tiga) dhata. Nilai nasionalis wonten 3 (tiga) dhata. 

Nilai tresna tanah wutah getih wonten 3 (tiga) dhata. Nilai ngajeni prestasi 

wonten 4 (sekawan) dhata. Nilai tanggaping sasmita wonten 3 (tiga) dhata. 

Nilai remen lan tresna katentreman wonten 3 (tiga) dhata. Nilai remen maos 



104 
 

wonten 3 (tiga) dhata. Nilai preduli dhateng lingkungan wonten 3 (tiga) 

dhata. Nilai preduli dhateng sesami wonten 4 (sekawan) dhata. Nilai tanggel 

jawab wonten 3 (tiga) dhata. 

Nilai-nilai budi pakarti saged dipunringkes dados 5 (gangsal perangan) 

slaras kaliyan ewah-ewahan ingkang dipunkepyakaken Pamarentah 

lumantar Kementerian Pendidikan dan Kebudayaan gayutanipun penguatan 

Pendidikan karakter, inggih punika religius, jiwa nasionalis, madhireng 

pribadi, integritas, lan gotong royong. 

2. Saking asiling pangoncekipun dhata nedahaken bilih buku antologi 

geguritan Mung Aku lan Sliramu anggitan Yan Tohari saged 

dipunginakaken minangka bahan ajar piwulangan basa lan sastra Jawa, 

mliginipun ing Kompetensi Dasar 3.1 Memahami geguritan lan Kompetensi 

Dasar 4.1 Menulis dan membaca Geguritan kangge kelas IX. Bab punika 

ugi adhedhasar asiling wawanrembag kaliyan guru basa Jawi lan saperangan 

siswa kelas IX. Saking asiling wawanrembag dhateng guru lan para siswa 

geguritan salebeting buku antologi Mung Aku lan Sliramu anggitan Yan 

Tohari paniti saged mendhet dudutan bilih buku punika trep lan saged 

dipunginakaken kangge bahan ajar pasinaon gurit ing tataran SMP.  

 

B. Implikasi  

Adhedhasar dudutan ing nginggil saged kaserataken implikasinipun 

inggih punika: 

1. Teoritis   

Pamilihing modhel pamaosing geguritan heuristik lan hermeneutik 

nemtokaken makna geguritan. Kalebet nemtokaken wedharan babagan 

mangun watak budi pakarti ingkang nyengkuyung Program Penguatan 

Pendidikan Karakter (PPK). Kangge mangertosi wosing setunggal buku 

antologi geguritan ingkang sewaunipun kaanggep angel lan boten kagayuh, 

kanthi milih modhel pamaosipun ingkaang trep mila saged kaudhari. 

2. Praktis  

Asiling panaliten buku antologi geguritan Mung Aku lan Sliramu anggitan 

Yan Tohari saged dipunginakaken para dwija kagem salah satunggaling 

bahan ajar piwulangan geguritan. Mliginipun kangge mbabar piwulang 

watak budi pakarti salebeting karya sastra geguritan.  

Sadangunipun punika bahan ajar materi geguritan taksih winates ingkang 

wonten buku ajar, mila cacahipun ugi winates. Kanthi ngginakaken buku 

antologi geguritan Mung Aku lan Sliramu anggitan Yan Tohari punika saged 

kabiji njembaraken kawruh utawi wawasan para guru lan siswa bilih sastra 

Jawa mliginipun geguritan dumugi dinten punika taksih kaserat dening para 

pengarang.  

 

C. Saran  

Adhedhassar asiling panaliten saha pangoncekipun dhata, paniti atur 

pamrayogi: 

1. Kagem para paniti sanes, bilih buku antologi geguritan Mung Aku lan 

Sliramu anggitan Yan Tohari tarbuka katliti malih ing babagan stilistika 

punapadene semiotika, satemah saged njangkepi dhata pangoncekipun 

buku geguritan punika. 

2. Kagem para guru, saged ngginakaken buku antologi geguritan Mung Aku 

lan Sliramu anggitan Yan Tohari punika kangge salah satunggaling bahan 

ajar, awit winatesipun waosan lan seserapaning siswa mligipun babagan 

geguritan.  

3. Kangge para siswa, amrih remen maos geguritan ingkang kaserat ing 

wekdal-wekdal punika lan samangkeh minangka ngrembakakaken 

wawasanipun babagan basa lan sastra Jawa, satemah saged mangertosi 

tembung-tembung sinandhi ing sastra Jawa. Salah satunggalipun inggu 

buku buku antologi geguritan Mung Aku lan Sliramu anggitan Yan Tohari 

punika. 

4. Pamengku Pendidikan, supados paring kalodhangan salangkung wiyar 

babagan pembinaan dan pengembangan basa lan sastra Jawa, mliginipun 

ngadani bimbingan teknis babagan medhar piwulang lumantar buku 

antologi geguritan Mung Aku lan Sliramu anggitan Yan Tohari.  

